
Lawatan Kerja Pengerusi Lembaga Pengarah UiTM dan Naib Canselor UiTM
Penulis: Siti Faridah Kamaruddin, Marilyn Edna Perreau, dan Arif Azizi Che Harun

YBhg. Tan Sri Dato’ Sri Haji Mohd Khamil bin Jamil, Pengerusi
Lembaga Pengarah UiTM (PLPU) telah mengadakan satu
lawatan kerja ke UiTM Cawangan Sarawak Kampus Mukah.
Warga UiTM Kampus Mukah turut berasa bertuah kerana
turut dapat bertemu Naib Canselor Universiti Teknologi
MARA, YBhg. Prof. Datuk Ts. Dr. Shahrin bin Sahib @
Sahibuddin, FASc. Ketibaan YBhg. Tan Sri PLPU dan YBhg.
Datuk NC telah disambut oleh Dr Abdul Jabbar Abdullah
iaitu Penolong Rektor UiTM Cawangan Sarawak Kampus
Mukah bersama beberapa ahli pengurusan kampus.

Jadual lawatan kerja untuk kedua-dua tokoh ini begitu
padat. Sesampainya YBhg. Tan Sri dan YBhg Datuk ke
kampus Mukah, mereka disajikan dengan sarapan pagi di
Kafe Sago sebelum bergerak ke Bilik Mesyuarat Utama
(BMU) untuk sesi taklimat pengenalan kampus oleh
Penolong Rektor.

Acara seterusnya adalah sesi perjumpaan bersama kakitangan UiTM Kampus Mukah di Dewan Kuliah
Tellian pada pukul 12 tengah hari dan sesi perjumpaan bersama pelajar pula diadakan pada pukul 3.15
petang di Dewan Sri Balau. Sesi minum petang bersama pihak konsesi Global Facilities Management

(GFM) turut diadakan.

Seterusnyaq, lawatan ke sekitar kampus turut
berlangsung yang mana YBhg. Tan Sri dan
YBhg. Datuk melawat ke tempat-tempat
utama seperti Perpustakaan Tun Abdul
Razak (PTAR), medan selera dan pusat
kegiatan pelajar (Takan Berambih & Takan
Pesoyah), Kolej Kediaman UiTM Mukah,
makmal sains serta pusat akua dan agrotek.

Warga UiTM Kampus Mukah tidak melepaskan
peluang untuk merakamkan memori indah Bersama
pengurusan tertinggi UiTM.

Sesi penyerahan cenderamata kepada tetamu kehormat

Warga UiTM Cawangan Sarawak Kampus Mukah begitu
menghargai masa yang diluangkan oleh YBhg. Tan Sri dan
YBhg. Datuk untuk melawat dan meninjau sendiri keadaan
staf, pelajar dan fasiliti yang terdapat di Kampus Mukah.
Meskipun masa begitu mencemburui, namun semua pihak
yang telah bertungkus lumus menjayakan program ini
begitu teruja dengan kehadiran bermakna pucuk pimpinan
universiti keramat ini. Lawatan kerja ini penting bagi
meningkatkan kecekapan pengurusan universiti demi
kesejahteraan persekitaran kerja dan pembelajaran untuk
staf dan pelajar.

